व्यावसायिक दिशा-निर्देश एवं रोजगार परामर्श कार्यक्रम
विद्यार्थियों और नौकरी चाहने वालों की शैक्षिक और व्यावसायिक दिशा-निर्देश संबंधी आवश्यकताओं को पूरा करने के लिए व्यावसायिक दिशा-निर्देश एवं रोजगार परामर्श कार्यक्रम की स्थापना की गई। इसकी स्थापना अंतर्राष्ट्रीय श्रम संगठन के तकनीकी दिशा-निर्देश के तहत वर्ष 1956 में राष्ट्रीय रोज़गार सेवा के अभिन्न भाग के रूप में हुई। यह वर्ष 1957 से अपनी सेवाएं दे रहा है।
उद्देश्य
व्यावसायिक दिशा-निर्देश एवं रोजगार परामर्श कार्यक्रम का मुख्य उद्देश्य व्यक्ति को अपना पेशा चुनने, उसमें परिवर्तन करने और समायोजन करने, रोज़गार मार्केट की वास्तविकताओं के प्रति जागरूकता एवं उनका मूल्यांकन करने, व्यक्ति की रोजगारपरकता को बढ़ाने हेतु संयुक्त प्रयासों को प्रेरित करने और प्रोत्साहन देने के लिए अन्य एजेंसियों के साथ सहयोग करना है।  

कार्यक्रम
श्रम मंत्रालय में रोज़गार एवं प्रशिक्षण महानिदेशालय अपने 938 रोज़गार कार्यालयों के नेटवर्क के माध्यम से नौकरी चाहने वालों और विद्यार्थियों को आवश्यक दिशा-निर्देश और परामर्श सेवाएं प्रदान कर रहा है। ये रोज़गार कार्यालय संबंधित राज्यों/संघ राज्य क्षेत्रों के प्रशासनिक नियंत्रण में कार्य कर रहे हैं। जिला रोज़गार कार्यालयों में स्थापित 360 व्यावसायिक दिशा-निर्देश एककों और विश्वविद्यालयों में कार्यरत 82 विश्वविद्यालय रोज़गार सूचना और दिशा-निर्देश ब्यूरो के माध्यम से प्रशिक्षित कार्मिकों द्वारा विशिष्ट सेवाएं दी जा रही हैं। कार्यक्रम में, रोज़गार कार्यालयों और विश्वविद्यालय सूचना एवं दिशा-निर्देश ब्यूरो में नौकरी की तलाश में आने वाले लोगों को वैयक्तिक और सामूहिक आधार पर विभिन्न व्यावसायिक दिशा-निर्देश और रोज़गार परामर्श सेवाएं प्रदान करना शामिल है। 
वैयक्तिक दिशा-निर्देश कार्यक्रम में एक तरफ दिशा-निर्देश चाहने वाले की शैक्षिक योग्यता, बुद्धि-परीक्षण, कौशल, अभिरुचि और सामाजिक-आर्थिक पृष्ठभूमि को ध्यान में रखते हुए और दूसरी तरफ नौकरी की अपेक्षाओं, रोज़गार मार्केट परिस्थितियों, झुकाव इत्यादि को देखते हुए व्यावसायिक योजनाओं और उनकी समस्याओं पर चर्चा करना शामिल है। इसमें वैयक्तिक आधार पर व्यवसाय एवं प्रशिक्षण सुविधाएं, स्कॉलरशिप, स्व-रोज़गार अवसरों इत्यादि पर सूचना प्रदान करना भी शामिल है।
सामूहिक दिशा-निर्देश कार्यक्रम में सामूहिक चर्चा/बातचीत शामिल है, जिसमें आवेदकों के समान समूह को रोज़गार अवसर और प्रशिक्षण सुविधाओं इत्यादि के संबंध में सूचना उपलब्ध कराई जाती है। कार्यक्रम में आगे बाहरी व्यक्तियों/विशेषज्ञों जैसे भर्ती अधिकारियों, स्थानीय संगठनों या उद्योगों के कार्मिक अधिकारियों द्वारा व्यवसाय पर चर्चा शामिल है।
व्यावसायिक दिशा-निर्देश एकक और विश्वविद्यालय रोज़गार सूचना एवं दिशा-निर्देश ब्यूरो वाले प्रत्येक रोज़गार कार्यालय में एक व्यवसाय सूचना कक्ष होता है, जिसमें शैक्षिक एवं प्रशिक्षण सुविधाओं, नौकरी के अवसरों, रोज़गार प्रवृत्ति इत्यादि के संबंध में सूचनाओं को पोस्टरों, चार्ट, विवरणिका इत्यादि के रुप में प्रदर्शित किया जाता है। 
इसके अतिरिक्त, यूईआईजीबीएक्स (UEIGBX) से व्यवसाय सूचना के प्रचार-प्रसार के लिए कुछ विशेष कार्यक्रम जैसे कैरियर सम्मेलन/प्रदर्शनी/संगोष्ठी/कैरियर अभियान इत्यादि आयोजित करने, विभिन्न भर्ती एजेंसियों जैसे यूपीएससी, एसएससी, एलआईसी इत्यादि द्वारा आयोजित प्रतिस्पर्धा परीक्षाओं/साक्षात्कार के लिए विधार्थियों को तैयार करके उनकी रोजगारपरकता को बढ़ाने हेतु उनके कौशल, गति और ज्ञान के वांछित स्तर का विकास करने के लिए कक्षाएं आयोजित करने, देना, स्व-रोजगार अपनाने के लिए पूर्व विद्यार्थियों को प्रोत्साहन व सहायता देने, दाखिला समय दिशा-निर्देश बूथों की स्थापना करने, कैम्पस भर्ती कार्यक्रमों का संचालन व आयोजन करने की अपेक्षा की जाती है।
व्यावसायिक दिशा-निर्देश एक व्यक्ति को स्कूली स्तर से ही निरंतर सहायता देने की प्रक्रिया है, अतः यह शैक्षणिक संस्थाओं की दिशा-निर्देश सेवाओं का भाग है। स्कूलों में यह सेवा प्रदान करने के लिए स्कूल प्राधिकरण विशेष रुप से प्रशिक्षित कर्मचारी-जिन्हें परामर्शदाता और कैरियर मास्टर के नाम से जाना जाता है-उपलब्ध कराता है। व्यावसायिक दिशा-निर्देश कार्यक्रम की सफलता के लिए रोज़गार सेवा और शैक्षणिक प्राधिकरण के बीच प्रगाढ़ सहयोग होना बहुत जरुरी है। अतः विद्यार्थियों की दिशा-निर्देश संबंधी आवश्यकताओं को पूरा करने के लिए शैक्षणिक संस्थाओं के साथ प्रभावशाली समन्वय बनाए रखना रोज़गार अधिकारियों के लिए आवश्यक है।

